TOTO ZAPATA IBILTARIA

Aspaldian, urrutiko planeta batean, Toto bizi zen. Toto, zapata bat  zen, bere herriko guztiak bezalaxe. Herri horri, “Zapatizkil” deitzen zioten, zapatak besterik ez zeudelako. 

Egun batean, Totok, oporretara joatea pentsatu zuen. Hurrengo egunean maletak hartu eta Hawaiira abiatu zen. Hegazkinean bost ordu igaro ondoren, Hawaiiko hondartza ikusi zuen. Hegazkinetik jaitsi, hotelera  joan, han bainujantzia jantzi eta hondartzara abiatu zen. Hondartzan, surf ohol bat alokatu zuen.  Hor ibili zen Toto olatuetan gora eta behera. Bi ordu ibili ondoren, Toto eguzkitan etzan zen eta lo hartu  zuen. 
Bat-batean gizon batek esan zuen oihuka :
-Karramarroen erasoa dator!!!  
Jende guztia hondartzatik atera zen, Toto izan ezik. Hondar azpitik karramarroak atera zirenean, Totori harramazkak egiten hasi ziren. Barne-zolak altxa zizkioten, lokarriak atera, zuloak egin, kolorea kendu eta beste gauza asko… 
Bat-batean ilundu egin zuen eta karramarroak berriro hondar azpian sartu ziren. Orduan Toto ikusita, denak berari laguntzera joan ziren. Zapatari batengana eraman zuten eta han konpondu egin zuten. 
Osatu zenean, hotelean gau bat igaro ondoren, Toto etxera itzuli zen. Etxeko atea irekitzean Totok esan zuen:

-Azkenean etxean!!! 
Eta hori esandakoan pentsatu zuen:

- “Ez dut berriro hondartza batean lorik hartuko. Nahiago dut armairuan lo egin”

